تعارف کتب 
98 
ماهنامه زندگی نو نومبر ۲۰۲۱ء 
کتاب نما 
تعارف تنویر آفاقی 
قرآن مجید اور اسلامی جد و جهد از پروفیسر خورشید احمد 
محترم پروفیسر خورشید احمد کی شخصیت ہندستان کے تحریکی حلقے میں بھی اتنی ہی معروف و محترم ہے جتنی بیرون ملک میں ہے۔ انھیں اللہ تعالی نے خاص علمی و فکری مقام اور مرتبے سے نوازا ہے۔ تحریک اسلامی کے بانی و موسس مولانا سید ابوالاعلی مودودی سے خصوصی فیض حاصل کیا ہے۔ علاوہ ازیں اس زمانے کی دیگر علمی شخصیات مثلاً مولانا امین احسن اصلاحی کے سمندر علم سے بھی خوب استفادہ کیا ہے۔ اس وقت ان کی حیثیت تحریک اسلامی کے لیے بنیادی فکری رہ نما کی ہے۔ ان کے بہت سی کتابیں اہل علم میں بے پناہ مقبولیت حاصل کرنے کے بعد یونیورسٹیوں کے نصاب میں داخل ہیں۔ ماہنامہ ترجمان القرآن میں ان کے اشارات ہر ماہ علمی تشنگی دور کرنے کا ذریعہ تو بنتے ہی ہیں، ساتھ ہی ذہن و فکر کے مختلف گوشوں کو روشنی بھی عطا کرتے ہیں۔ اشارات کی شکل میں ان کے بیش تر مضامین کتابچے کی صورت میں شائع کیے جاتے ہیں۔ ہندستان میں ان کتابچوں کی فراہمی آسان نہیں ہو پاتی۔ محدود پیمانے پر اس تشنگی کو دور کرنے کے لیے برادرم ابوالاعلی سبحانی نے ان کے بعض اہم مضامین کو یکجا کر کے شائع کیا ہے۔ قرآن مجید اور اسلامی جدو جہد کے نام سے مرتب شدہ اس مجموعے میں ان مضامین کو شامل کیا گیا ہے جو قرآنی تعلیمات کے ان پہلوؤں سے متعلق ہیں جو دعوتی جدوجہد کے سلسلے میں ہماری رہ نمائی کرتے ہیں۔ اس میں کل چھے مضامین ( قرآن و سنت کا پیغام، قرآن کریم اور ہماری ذمہ داری، نبی اگرم بحیثیت داعی الی الحق، قرآن، اقامت دین اور مولانا مودودی، دعوت، تربیت اور اقامت دین، اسلام کو زمانے سے ہم آہنگ کرنے کی خواہش، اور تفہیم القرآن: فہم قرآن کا چراغ راہ شامل ہیں۔ ماہنامہ ترجمان القرآن کے نائب مدیر محترم سلیم منصور خالد کے مختصر لیکن جامع مقدمے سے کتاب کا 

